RELACION
PER

PROJEKTLIGJIN “PER RIVLERESIMIN KALIMTAR TE GJYQTAREVE DHE TE
PROKUROREVE NE REPUBLIKEN E SHQIPERISE”

I. QELLIMI DHE OBJEKTIVAT E PROJEKTLIGJIT

Republika e Shqipérisé synon té ndérmarré njé reformé té gjeré té sistemit té drejtésisé. Arsyet qé
diktojné nevojén pér té ndérmarré kété reformé jané parashtruar hollésisht né dokumentin “Analizé
e Sistemit té Drejtésisé né Shqipéri”. Midis tyre spikat nevoja pér té adresuar problemet gé kané
lindur nga shkalla e larté e korrupsionit né sistemin e drejtésisé. Ekzistenca dhe niveli i
korrupsionit né drejtési nuk éshté mé vetém njé céshtje e perceptimit nga publiku, por edhe njé
fakt i pranuar nga veté gjyqgtarét, sipas té ciléve sistemi i drejtésisé nuk éshté i cliruar nga
influencat e jashtme.

Arsye té tjera lidhen me nivelin e pakénagshém té cilésisé sé punés sé gjyqtaréve dhe prokuroréve,
si dhe me mosfunksionimin efektiv t& mekanizmave ekzistues pér kontrollin e tyre, né rastet e
shkeljeve té ligjit gjaté ushtrimit té detyrés, pér vlerésimin e punés sé tyre, etj. Pér sa mé sipér,
Komisioni i Posacém Parlamentar pér Reformén né Sistemin e Drejtésisé propozon projektligjin
“Pér rivlerésimin e gjyqtaréve dhe té prokuroréve” si pjesé integrale e paketés sé ndryshimeve
kushtetuese, qé ka pér géllim reformimin e sistemit té drejtésisé dhe kthimin e besimit té
qytetaréve te Shteti i sé Drejtés.

Qéllimi i i kétij ligji, éshté pércaktimi i rregullave té posagme pér rivlerésimin e té gjithé
gjyqtaréve dhe prokuroréve, si dhe subjekteve té tjera qé do té rivlerésohen sipas nenit 179/b té
projektligjit pér ndryshimin e Kushtetutés. Ky proces do té shérbejé pér té vlerésuar pérgatitjen e
tyre profesionale, integritetin moral, si dhe pér té zbuluar shkallén e pavarésisé né punén e tyre nga
ndikimi i krimit té organizuar, korrupsionit dhe pushtetit politik. Ligji rregullon parimet e
organizimit dhe procedurat pér rivlerésimin. Ai synon gé i gjithé procesi i rivlerésimit té kryhet me
efektivitet pa cenuar standardet e procesit té rregullt ligjor, me géllim gé rezultatet e Kkétij
rivlerésimi té shérbejné pér krijimin e njé sistemi gjyqgésor té pavarur, gé funksionon me eficiencé
dhe me besueshméri, Q& pasqgyron standardet mé té larta t€ ndershmérisé, integritetit,
profesionalizmit, dhe transparencés. Né kété ligj vendoset ngritja e njé sistemi térésor pér
rivlerésimin kalimtar té gjyqtaréve dhe té prokuroréve, me géllim uljen e ndikimit té krimit té
organizuar, politizimit dhe elementéve té tjeré korruptivé né dhénien e drejtésisé, si dhe pér rritjen
e cilésisé profesionale té gjyqtaréve dhe prokuroréve.

II. VLERESIMI | PROJEKTLIGJIT NE RAPORT ME PARIMIN E
KUSHTETUTSHMERISE, QASJA ME AKTET NDERKOMBETARE, SI DHE ME
PROGRAMIN E DOKUMENTET POLITIKE TE REFORMES NE DREJTESI.



Ky projektligj hartohet né bazé e pér zbatim té ndryshimeve kushtetuese dhe konkretisht, né bazé
té nenit 179/b té kétij Akti, si dhe té pjesés sé aneksit “Rivlerésimi Kalimtar i Gjyqgtaréve dhe i
Prokuroréve”. Projektligji respekton parimin e Kushtetutshmérisé dhe me standardet gqé vendosin
aktet ndérkombétare né lidhje me kété fushé.

Ai reflekton korrektésisht rekomandimet e opinioneve té Komisionit té VVenecias pér kété céshtje,
té pasqyruara né Aneksin e Amendamenteve kushtetuese. Paketa Kushtetuese mbi bazé dhe pér
zbatim té sé cilés hartohet ky projektligj, iu dérgua pér njé mendim té specializuar Komisionit té
Venecias, i cili u shpreh me opinionin e ndérmjetém CDL-AL (2015)045 dhe opinion final CDL-
AD (2016) 009. Konkretisht, né lidhje me masat e marra pér procesin e rivlerésimit, Komisioni i
Venecias éshté shprehur se: “..éshté i mendimit qé kéto masa jo vetém gé jané té justifikuara, por
jané té nevojshme gé Shqipéria té mbrohet nga korrupsioni, i cili, nése nuk trajtohet, mund té
shkatérrojé plotésisht sistemin gjygésor. E gjithé skema éshté mé e garté dhe jep garanci mé té
mira pér individét gé mund té preken nga vlerésimi.”

Projektligji éshté né pérputhje té ploté me “Strategjiné e Reformés né Sistemin e Drejtésisé”
dhe me “Analizén e Sistemit té Drejtésisé né Shqipéri”, té cilat jané miratuar nga Komisioni i
Posacém pér Reformén né Drejtési. Né kéto dokumente jané parashtruar konkluzione, objektiva
dhe detyra pér konsolidimin e pérgjegjésisé dhe té llogaridnhénies sé gjyqtaréve dhe prokuroréve
né sistemin e drejtésiseé.

Projektligji éshté harmonizuar me legjislacionin shqgiptar né fugi dhe referohet pajtueshém né disa
ligje gé rregullojné céshtje né fusha té ngjashme. Ai éshté harmonizuar edhe me projektligje té
tjera gé po hartohen dhe do té miratohen né mbéshtetje té késaj pakete kushtetuese.

I1l. ARGUMENTIMI | PROJEKTLIGJIT LIDHUR ME PROBLEMATIKAT E
SITUATES, PERPARESITE QE VENDOS DHE EFEKTET E PRITSHME TE TIJ.

Deri mé sot, sistemi i vlerésimit té gjyqtaréve dhe prokuroréve, ka rezultuar i paafté pér té
identifikuar dhe nxjerré jashté sistemit té elementéve té korruptuar ose té papérgatitur
profesionalisht. Pér kété arsye, vlerésimi profesional i gjyqtaréve dhe prokuroréve béhet njé kusht
i domosdoshém pér realizimin e té gjitha objektivave gé shtron Amendamenti kushtetues dhe
dokumentet politike té Reformés né Drejtési. Ky ligj ngre njé térési institucionesh gé do té kryejné
kété rivlerésim, si dhe parashikon procedurat e posagcme pér rivlerésimin. Nga natyra e tij, éshté
njé ligj té posacém me fuqi té pérkohshme deri né pérfundimin e procesit té rivlerésimit té
gjyqtaréve, té prokuroréve, si dhe té subjekteve té tjera té parashikuara nga Kushtetuta. Nga
zbatimi i Kkétij ligji do té forcohet dhe do té rritet profesionalizmi, ndershméria né sistemin e
drejtésisé, si dhe do té reduktohet korrupsioni né radhét e tij.

Pér kryerjen e procesit té rivlerésimit krijohet njé Komision i Pavarur i Kualifikimit (mé poshté
‘Komisioni’) gé do té béjé vlerésimin e té gjithé gjyqtaréve dhe prokuroréve, pavarésisht nivelit
dhe juridiksionit. Ai do té keté mandat té kufizuar pér 5 vjet. Anétarét e Komisionit do té jené
juristé té cilét kané pérvojé té gjaté (té paktén 15 vjet) si gjyqtaré, prokuroré, avokaté ose profesoré
té sé drejtés, si dhe gé gézojné reputacion té larté. Vendimet e Komisionit mund te ankimohen nga

subjekti i rivlerésimit ose Komisioneri Publik. Ankimi do té shqyrtohet nga Kolegji i Posagcém i
Kualifikimit prané Gjykatés Kushtetuese (mé poshté Kolegji i Apelimit’). | gjithé procesi i
rivlerésimit do té kryhet nén mbikéqgyrjen e vézhguesve ndérkombétaré, me qéllim rritjen e
besueshmérisé ndaj procesit. Vézhguesit ndérkombétaré gé do té kené akses né dosjet e gjyqtaréve
dhe prokuroréve dhe do té mbikéqyrin té gjithé procesin vendimmarrés, do té asistojné procesin né
té gjitha shkallét dhe nivelet. Me géllim garantimin e procesit dhe parandalimin e korrupsionit
brenda Komisionit dhe Kolegjit té¢ Apelimit, anétarét e tij do té kené njé trajtim té posacém pér
veten dhe familjen e tyre. Atyre do t’u garantohet edhe mbrojtje e posagme nga shteti.

Procesi i rivlerésimit do té pérfshijé kontrollin térésor té gjyqtaréve dhe prokuroréve né 3
komponenté té réndésishém: pasurité e gjyqtaréve, té prokuroréve dhe subjekteve té tjera,
zbulimin ose identifikimin e lidhjeve té tyre me krimin e organizuar, vlerésimin e punés sé kryer,
si dhe aftésité e tyre profesionale. Nése rezultati pérfundimtar i njérit prej komponentéve ose
vlerésimi térésor i té tre komponentéve rezulton i pamjaftueshém, Komisioni ose Kolegji i
Apelimit do té vendosin detyrimin e subjektit gé rivlerésohet té ndjeké programin e posacém pér
riaftésim prané Shkollés sé& Magjistraturés pér njé vit. Nése subjekti merr vlerésim negativ, kéto
organe vendosin deri né largimin nga detyra.

Né kété ményré ky ligj do té kryejé pér heré té paré njé vlerésim térésor té gjyqtaréve dhe
prokuroréve dhe pritshmérité jané rritja e pérgjegjshmérisé profesionale dhe etike e té gjitha
subjekteve gé do té rivlerésohen e pér rrjedhojé pérmirésimi i cilésisé sé gjithé sistemit té
drejtésise.

IV. VLERESIMI | SHKALLES SE PERAFRIMIT ME ACQUIS COMMUNAUTAIRE
Projektligji nuk ka géllim pérafrimin me acquis communautaire.

V. PERMBLEDHJE SHPJEGUESE E PERMBAJTJES SE
PROJEKTAKTIT

Projektligji pérbéhet nga 9 kreré dhe 66 nene.

KREU | pércakton dispozitat e pérgjithshme. Ato pérfshijné objektin, géllimin dhe pérkufizimet e
termave té pérdorura né projektligj, si dhe parimet bazé té procesit té rivlerésimit. Né kété kre
pércaktohen 3 (tre) komponentét e procesit té rivlerésimit: vlerésimi i pasurisé, kontrolli i figurés
dhe vlerésimi i aftésive profesionale.

KREU Il dhe 1l rregullojné ményrén e krijimit té organeve pérgjegjése né procesin e
rivlerésimit. Né qgasje me parashikimet né Aneksin e Kushtetutés, pérzgjedhja e kandidatéve pér
anétaré té organeve béhet népérmjet njé procedure té hapur dhe transparente, e cila administrohet
nga Avokati i Popullit. Ky i fundit, kontrollon pérmbushjen e kérkesave formale ligjore té
aplikuesve dhe krijon njé listé emérore. Krahas Avokatit té Popullit, kjo listé verifikohet nga
Operacioni Ndérkombétar 1 Monitorimit (mé poshté ‘IMQO’) gé ka té drejté té pérditésojé listén

emrérore. Listén pérfundimtare, Avokati i Popullit ia paraget Kuvendit. Zgjedhja e kandidatéve
béhet né pérputhje mé dispozitat kushtetuese duke parashikuar edhe njé mekanizém zhbllokues né
rast se Kuvendi nuk arrin shumicén e kérkuar pér votimin e kandidatéve. Né kété rast, zgjedhjet
kryhen me ané té shortit manual publik, i cili organizohet nga Presidenti i Republikés.

Kjo proceduré garanton jo vetém paanshmériné dhe besueshmériné né pérzgjedhjen e anétaréve,
por edhe njé nivel té larté profesionalizmi.

Pérsa i pérket organizimit dhe funksionimit té organeve, projektligji né vijim té rregullimeve
kushtetuese ka parashikuar se Komisioni dhe Kolegji i Apelimit do shqyrtojé né trupa gjykues té
pérbéré nga 3 (tre) anétaré. Trupi gjykues do té drejtohet nga kryetari, i cili zgjidhet nga radhét e
anétaréve té tij pér njé periudhé 1 vjecare pa té drejté rizgjedhjeje. Kryetari i trupit gjykues kryen
drejtimin e mbledhjes, caktimin e shortit dhe koordinimin e punés né térési. Pér ¢do ¢éshtje gé
shqyrtohet zgjidhet njé relator, i cili éshté pjesé e trupit gjykues. Ai pérgatit dosjen pér subjektin e
rivlerésimit sipas secilit komponent, heton pér ¢éshtjen duke mbledhur provat e nevojshme dhe né
pérfundim, pérgatit njé relacion duke propozuar masa konkrete disiplinore pér subjektin e
rivlerésimit.

Projektligji ka parashikuar se trupi gjykues do té ndihmohet nga Njésia e Shérbimit Ligjor, qé
konsiston né késhilltaré ligjoré dhe ekonomiké. Struktura e personelit rregullohet nga projektligji, i
cili cakton shprehimisht detyrat, procedurat e rekrutimit dhe ményrén e rregullimit te
marrédhénieve té punésimit. Né personel bén pjesé edhe njé punonjés, si person i autorizuar pér té
komunikuar me publikun dhe median. Gjithashtu, njé rol té réndésishém né administrimin e
personelit té institucioneve, do té keté Sekretari i Pérgjithshém gé pérzgjidhet nga radhét e juristeve
me njé nivel te larté profesionalizmi dhe integriteti, népérmjet njé procedure té hapur, transparente
dhe té bazuar né meritokraci.

Né kété kre parashikohet pérgjegjésia disiplinore e anétareve té institucioneve si njé element i
réndésishém né llogaridhénien e tyre. Rastet e shkarkimit té anétaréve jané pércaktuar né
Kushtetuté dhe né ligjin gé rregullon statusin e gjyqtaréve dhe té prokuroréve. Né ndryshim nga
rregulli i pérgjithshém pér fillimin e procedurés disiplinore pér anétarét e institucioneve, hetimi
disiplinor mund té filloj¢ nga ¢do komisioner, pér anétarét e komisionit, nga ¢cdo gjyqtar pér
gjyqtarét dhe nga ¢do vézhgues, si pér komisionerét, edhe pér gjyqtarét. Organi gé do té shqyrtojé
shkeljet disiplinore éshté Komisioni Disiplinor, i cili pérbéhet nga 5 gjyqtaré té Kolegjit té
Apelimit. Né zbatim té dispozitave kushtetuese, Kolegji i Apelimit do té shérbejé pér njé periudhé 9
vjecare dhe do té kryejé edhe detyrén e organit Disiplinor pér anétarét e Gjykatés Kushtetuese,
anétarét e Késhillit té Larté Gjygésor, té Késhillit té Larté Prokurorisé, Prokurorin e Pérgjithshém
dhe Inspektorin e Larté té Drejtésisé. Gjithashtu, ky Kolegj do té shqyrtojé ankimet ndaj vendimeve
té Késhillit té Larté Gjyqgésor, Késhillit té Larté té Prokurorisé dhe Inspektorit té Larté té Drejtésisé
pér vendosjen e masave disiplinore pérkatésisht ndaj gjyqtaréve, prokuroréve dhe inspektoréve té
tjeré.



Projektligji parashikon rastet e zévendésimit té anétarit, i cili i ka pérfunduar mandatin ose éshté
shkarkuar, si dhe ka sanksionuar kryerjen e késaj procedure sipas té njéjtave rregulla, sikurse
procedura e emérimit.

Anétarét e institucioneve gjaté ushtrimit té detyrés udhéhigen nga parimi i paanshmérisé, dhe
konfidencialitetit. Ata shmangin c¢do situaté konflikti interesi gjaté procesit té rivlerésimit.
Gjithashtu, anétaret e institucioneve dhe personeli, jané subjekt i deklarimit té pasurive sipas ligjit
“Pér deklarimin dhe kontrollin e pasurive, té detyrimeve financiare té té zgjedhurve dhe té disa
népunésve publiké”. Telekomunikimet dhe té dhénat e tyre financiare do té jené subjekt i
monitorimit nga autoritetet pérgjegjése sipas procedurave té posacme gé parashikon ky ligj.
Anétaréve té institucioneve, familjaréve té tyre, personelit dhe vézhguesve ndérkombétarg,
projektligji iu garanton edhe njé mbrojtje té posacme sipas legjislacionit né fuqi.

KREU 1V parashikon rregullat mbi bazén e té ciléve do té kryhet rivlerésimi pasuror. Objekti i
rivlerésimit pasuror pérfshin deklarimin dhe kontrollin e pasurive, té ligjshmérisé sé burimit té
krijimit té tyre, té pérmbushjes sé detyrimeve financiare, duke pérfshiré interesat private pér
subjektin e rivlerésimit dhe personat e lidhur me té.

Rivlerésimi sipas kétij komponenti pasuror do té fillojé menjéheré mé hyrjen ne fuqi té kétij ligji.
Prandaj, té gjithé subjektet e rivlerésimit duhet té dorézojné brenda 30 ditéve prané ILDKP
formularin e deklarimit té pasurive, sipas parashikimeve né aneksin e kétij projektligji.

Té gjithé subjektet e rivlerésimit jané té detyruar qé krahas formularit té deklarimit té pasurive, té
dorézojné té gjithé dokumentet gqé provojné ligjshmériné e pasurive té tyre. Kété detyrim e mbartin
edhe personat e lidhur me subjektet e rivlerésimit, né rast se konfirmojné marrédhénien me to.

Autoriteti pérgjegjés pér pérpunimin e té dnénave té formularéve té deklarimit té pasurive do té jeté
ILDKPI, i cili do té nisé pa vonese kontrollin dhe verifikimin e té dhénave té deklaruara nga
subjekti, né pérputhje me ligjin e posagém dhe Kodin e Procedurave Administrative. Né pérfundim
té kétij procesi, nga ILDKPI duhet té pérpilohet njé raport né té cilin konstatohet saktésia apo
pavértetésia e deklarimit, si dhe nése ndodhemi né situatén e konfliktit té interesit.

KREU V sanksionon rregullat mbi bazén e té cilave do té kryhet kontrolli i figurés. Ky kontroll do
té konsistojé né verifikimin e deklarimeve té dhéna nga subjektet e rivlerésimit, me géllim
identifikimin e kontakteve té papérshtatshme nése ekzistojné, midis subjektit me persona té
pérfshiré né krimin e organizuar pér periudhén e parashikuar né nenin DH té Aneksit té
Kushtetutés.

Autoriteti pérgjegjés pér pérpunimin e té dhénave té formularit pér kontrollin e figurés do té jeté
Drejtoria e Sigurimit té Informacionit té Klasifikuar (DSIK), gé do té veprojé né bashképunim me
Komisionin dhe Kolegjin e Apelimit.

Projektligji sanksionon né ményré té detajuar standardet mbi bazén e té cilit do té béhet kontrolli té
figurés. Né pérfundim té kétij procesi DSIK duhet té pérpilojé njé raport/dokument publik né té

cilin konstaton vértetésiné ose jo té té dhénave, si dhe nése subjekti ka pasur ose jo kontakte té
papérshtatshme qé tregojné me personat e pérfshiré né krimin e organizuar.

KREU VI sanksionon rregullat mbi bazén e té cilave do té kryhet vlerésimi i aftésive
profesionale.

Pér kété do t¢ do té kryhet vlerésimi i veprimtarisé etike dhe profesionale té subjekteve té
rivlerésimit né pérputhje me standardet e pércaktuara né kété projektligj dhe né ligjin pér statusin
e gjyqtaréve dhe prokuroréve. Projektligji ka parashikuar né ményré specifike burimet e
rivlerésimit té aftésive profesionale, sipas kategorive té caktuara té subjekteve te rivlerésimit duke
u referuar né ligjin pér statusin e gjyqtaréve dhe prokuroréve.

Procesi i rivlerésimit té aftésive profesionale do té pérfshijé si periudhé vlerésimi, 3 vitet e fundit
té ushtrimit té detyrés. Inspektorét rishikojné dokumentet ligjore té hartuara nga subjekti i
rivlerésimit gjaté periudhés objekt i rivlerésimit dhe bazuar né gjetjet, ata pérgatisin njé raport té
hollésishém dhe té arsyetuar. Ky raport i paragitet menjéheré Komisionit.

Ndérsa pér Prokurorin e Pérgjithshém si burim vlerésimi do té shérbeje performanca e 3 vjetéve té
fundit né pérmbushjen e detyrave té pércaktuara né Ligjin pér organizimin dhe funksionimin e
Prokuroriseé.

Pérsa u pérket subjekteve gé nuk i jané nénshtruar asnjéheré vlerésimit té aftésive profesionale ose
gé nuk jané magjistraté, pjesé e vlerésimit (krahas dokumenteve ligjore gé ata kané prodhuar) do té
jeté edhe kalimi me sukses i provimit té pranimit né Shkollén e Magjistraturés.

Né pérfundim té procesit té rivlerésimit té aftésive profesionale organet e vlerésimit profesional
hartojné njé raport qé ia drejtojné Komisionit. Mbéshtetur né kété raport dhe nga burimet e tjera,
relatori i ¢éshtjes prané Komisionit konstaton nése subjekti i rivlerésimit éshté: i afté, me mangeési,
ose i papérshtatshém.

KREU VII rregullon procedurén e rivlerésimit. Procesi i rivlerésimit éshté njé procedure
disiplinore sui generis, ku gérshetohen tiparet e procesit administrativ me até gjyqgésore.
Konkretisht referuar nenin E dhe F té Aneks Kushtetutés, té cilat gjejné zbérthim né kété kapitull,
procesi i rivlerésimit kalon né dy shkallé gjykimi. Shkalla e paré e shqyrtimit éshté Komisioni i
Pavarur i dhe shkalla e dyté éshté Kolegji i Posacém i Apelimit.

Né kété proces, rregullohet ushtrimi i veprimtarisé sé vézhguesit ndérkombétar, si njé strukturé qé
ndihmon kéto institucione né arritjen e njé vendimmarrjeje té drejté dhe té paanshme ndaj subjektit
té rivlerésimit.

Né kété kuptim, anétarét e Komisionit, té Kolegjit t&¢ Apelimit dhe vézhguesit ndérkombétaré kané
té drejta té barabarta gjaté fazés sé hetimit administrativ pér té mbledhur dhe administruar prova,
qé vértetojné veprimet, faktet, ose njé situaté subjektive té nevojshme pér realizimin e hetimit.

Pér kété géllim atyre iu éshté dhéné e drejta pér akses té ploté né té gjitha institucionet private dhe
publike, vendase ose té huaja, pér té konfirmuar vértetésiné dhe saktésiné e deklarimeve té béra nga

subjektet e rivlerésimit. Né rastin kur institucioni shtetéror/privat brenda 15 ditéve nga marrja e
kérkesés pér dhénien e informacionit refuzon pér té bashképunuar, ose vonon dhénien e pérgjigjes
apo shfaq sjellje te papérshtashme pér té€ dhéné informacionin e kérkuar, institucionet kané té drejté
té raportojné prané zyrés e prokurorisé si vepér penale, sipas nenit 248 té Kodit Penal.

Né procesin e té provuarit i éshté kushtuar rregullim denoncimit té fakteve nga publiku gé mund té
pérbéjné prova pér njé nga komponentét e rivlerésimit. Cdo person ka té drejté té sinjalizojé
institucionet pér fakte apo prova konkrete me kusht gé t’i ruhet anonimati. Komisioni ose Kolegji i
Apelimit, nése konstatojné qé veprimi apo praktika e raportuar pérmban shkage, mund té fillojné
hetimin kryesisht pér té.

Né térésiné e provave, gjetja e dhéné nga vézhguesi ndérkombétar, pérbén njé prové thelbésore,
refuzimi i té cilés i detyron organet té japin njé vendim me shkrim mbi shkaget e refuzimit.

Projektligji parashikon afate pér zhvillimin e procesit té rivlerésimit né pérputhje me kushtet
sociale né interes té subjekteve té rivlerésimit. Afatet kohore pér dorézimin e formularit té
deklarimit té pasurisé dhe té kontrollit té figurés jané caktuar té fillojné brenda 30 ditéve nga hyrja
né fuqgi e keétij ligji. Strukturat pérkatése pér mbledhjen dhe pérpunimin e té dhénave nga
dokumentet zyrtare duhet té procedojné pa vonesé, pér t’ia dérguar Komisionit, i cili &shté hallka e
paré e shqyrtimit té tyre. Pér sa i takon ményrés se si subjektet e rivlerésimit do té njoftohen né
vijimési té procesit, éshté vendosur njoftimi népérmjet adresés elektronike si ményra primare e
njoftimit, ndérkohé nuk jané pérjashtuar edhe ményra té tjera alternative gé parashikon Kodi i
Procedurave Administrative.

Projektligji né pérputhje me parashikimet kushtetuese ka pércaktuar se barrén e provés, e cila
nénkupton detyrimin pér té provuar ligjshmériné e deklarimit, e ka subjekti i rivlerésimit. Né disa
raste, subjekti i rivlerésimit mund té keté interes né vonimin e procedurave té rivlerésimit. Pér té
shmangur kéto praktika té gabuara, ligji i lejon organet gé né marrjen e vendimit t¢ mbajné
parasysh gatishmériné dhe sjelljen e subjektit té rivlerésimit gjaté procesit.

Subjektit té rivlerésimit, 1 jepet e drejta té dégjohet lidhur me pérfundimet e konstatuara nga
relatori i ¢éshtjes. Pér kété zhvillohet seanca dégjimore né prani té publikut. Né pérfundim té saj,
Komisioni jep vendimin pér subjektin e rivlierésimit

Subjekti i rivlerésimit ka té drejté té japé doréheqjen deri pérpara se t’i jepet vendimi pérfundimtar
né seancén dégjimore. Né kété rast, ndaj subjektit pushohet procedura e rivlerésimit dhe né
pérputhje mé kété projektligj dhe nenin G té aneks Kushtetutés subjektit i akordohet pension i
vecanté. Subjektet gé japin doréhegje nuk kané té drejté té emérohen pér njé periudhé 15-vjecare,
né asnjé prej organeve té sistemit té drejtésisé, si¢ parashikohen né kété ligj. Kéto subjekte nuk
kané pengesa pér t’u punésuar né administratén publike, pér sa kohé ligjet e posagme nuk kané
kufizime.

Nenet e kétij Kreu pércaktojné né ményré té detajuar se cilat jané shkaget pér marrjen e masave
disiplinore. Né ¢do rast, Komisioni éshté i detyruar té arsyetojé vendimet e tij lidhur me shkaget e

dhénies/ose jo té masés disiplinore. Né rast se subjekti i rivlerésimit ka ushtruar ankim ndaj
vendimi té Komisionit pér shkarkim nga puna, ai pezullohet nga detyra gé do té thoté ai nuk ka té
drejté té gjykojé céshtje, por mund té keté akses né zyrén e tij pérfshiré né adresén elektronike
zyrtare me géllim gé té njoftohet mbi ecuriné e procesit té rivlerésimit.

KREU V111 parashikon rregulla mbi shqyrtimin e ankimit ndaj vendimit té Komisionit. Projektligji
parashikon se mjetet dhe afatet e ankimit té kétyre vendimeve do té jené té njéjta me ato qé
parashikohen né ligjin nr. 49/2012 “Pér organizimin dhe funksionimin e gjykatave administrative
dhe gjykimin e mosmarréveshjeve administrative”, pérvec¢ kur parashikohet ndryshe né kété ligj.
Té drejtén pér té ushtruar ankim ndaj vendimit t¢ Komisionit e kané subjekti i rivlerésimit dhe
Komisioneri Publik. Afati brenda té cilit palét kané té drejté té ushtrojné ankim éshté 15 dité nga
marrja dijeni pér vendimin. Por né rast se humbet ky afat pér shkage té arsyeshme dhe legjitime,
palét kané té drejté té kérkojné rivendosjen né afat té sé drejtés sé ankimit brenda 15 ditéve gé vjen
né dijeni té shkakut t&€ humbjes sé té drejtés, por jo mé voné se afati i parashikuar né nenin 179/b té
Kushtetutés.

Pérsa u pérket kérkesave gé duhet té plotésojé ankimi dhe aktet gé i bashkélidhen asaj, projektligji
referon né dispozitat pérkatése té ligjit “Pér organizimin dhe funksionimin e gjykatave
administrative dhe gjykimin e mosmarréveshjeve administrative”. Gjithashtu, kétu pércaktohen
edhe detyrimet e subjektit té rivlerésimit apo Komisionerit Publik né momentin e depozitimit té
ankimit, si dhe veprimet té cilat ai &shté i detyruar té kryejé.

Trupi gjykues i Kolegjit t¢ Apelimit shgyrton mbi bazé dokumentesh né dhomé késhillimi dhe né
seancé gjyqésore né prani té paléve kur e sheh té nevojshme né pérputhje me rregullimet e atij ligji.
Pérjashtim nga ky rregull pérben, kur ankimi éshté ushtruar nga Komisioneri Publik, né kété rast
trupi gjykues shqyrton ne séancé gjygésore/publike me praniné e paléve.

Pérsa u pérket rregullave pér zhvillimin e seancés gjyqésore, projektligji referon né dispozitat
pérkatése té ligjit “Pér organizimin dhe funksionimin e gjykatave administrative dhe gjykimin e
mosmarréveshjeve administrative”pér aq sa ato jané té pajtueshme me kété ligj. Né pérfundim té
shqyrtimi té céshtjes Kolegji i Apelimit vendos lénien né fugi té vendimit té Komisionit,
ndryshimin e vendimit té Komisionit ose prishjen e vendimit t¢ Komisionit. Vendimi pér
shkarkimin nga detyra i dhéné nga Kolegji i Apelimit éshté vendim i formés sé preré. Subjekti i
rivlerésimit sipas nenit F té Aneks Kushtetutés gézon té drejtén pér t’iu drejtuar GJEDNJ.

KREU IX pérmban pércaktime tranzitore, té cilat lidhen me fillimin e funksionimit té organeve té
rivlerésimit. Eshté parashikuar gé fillimisht, Komisioni té keté zyra prané Ministrisé sé Drejtésisé,
Komisioneri Publik prané Késhillit té Larté té Drejtésisé dhe Kolegji i Apelimit prané Gjykatés
Kushtetuese. Fondet pér funksionimin e kétyre institucioneve do t¢ mbulohen nga buxheti i shtetit,
dhe secili nga institucionet do t’i parages cdo vit kérkesé Ministrisé sé Financave. Kontrolli
financiar do té kryhet nga Kontrolli i Larté i Shtetit.

Jané pércaktuar dispozita kalimtare lidhur me procedurén e vlerésimit té aftésive profesionale duke
parashikuar modalitet e kalimet té raporteve té e vlerésimit té kryera nga institucionet ekzistuese,
prané institucioneve té krijuara mé kété ligj.



Vendoset e drejta e Komisionit dhe Kolegjit t&¢ Apelimit t€ miratojé rregulla procedurale dhe
administrative me géllim mirézbatimin e kétij ligji.

VIIL. INSTITUCIONET DHE ORGANET QE NGARKOHEN PER ZBATIMIN E LIGJIT

Pér zbatimin e Kétij ligji do té krijohen institucionet e reja si vijon: Komisioni i Pavarur i
Kualifikimit, Komisioneri Publik, Kolegji i Posacém i Apelimit.

Gjithashtu, pér zbatimin Kkétij ligji ngarkohen institucionet ekzistuese si vijon: Inspektorati i
Larté i Deklarimit dhe Kontrollit té Pasurive dhe Konfliktit t€ Interesave, Drejtoria e Sigurimit té
Informacionit té Klasifikuar, Avokati i Popullit, Inspektorati prané Késhillit té Larté té Drejtésisé
dhe Prokurorisé sé Pérgjithshme.

VIII. PERSONAT DHE INSTITUCIONET QE KANE KONTRIBUAR NE
HARTIMIN E PROJEKTLIGJIT

Projektligji u hartua nga ekspertét e nivelit té larté prané Komisionit té Posagém Parlamentar
pér Reformén né Drejtési. Grupi i punés pér hartimin e kétij Ligji, filloi punén né Shkurt té vitit
2016. Dokument bazé i punés sé grupit ka gené drafti i hartuar nga ekspertét e Euralius dhe
OPDAT. Projekti i paré i hartuar nga ekspertét éshté paraqitur pérpara grupit té punés té pérbére,
nga pérfagésues té institucioneve, eksperté té opozités dhe eksperté Think Tank. Mg tej, té gjithé
pérfagésuesit e institucioneve, ekspertét e opozités si dhe eksperté Think Tank té tjeré, kané
dhéné ndihmesén e tyre pér plotésimin dhe pérmirésimin e projektit. Projektligji éshté hartuar né
gjuhén angleze dhe shqipe.

Pérmbajtja e ligjit, né vecanti nga ligjet e tjera, &shté monitoruar drejtpérdrejt nga Komisioni
Evropian (pérfagésues t¢ DG NEAR dhe DG Justice). Pér kété arsye, pérfagésues té Misionit
Euralius kané zhvilluar seanca té pérbashkéta pune me pérfagésuesit e Komisionit Evropian pérsa
i takon pjesés gé lidhet me Misionin Ndérkombétar t¢ Monitorimit, si dhe angazhimin e tij né faza
té ndryshme té procesit té rivlerésimit.

Aspekte té caktuara té ligjit, jané konsultuar né ményré té vazhdueshme edhe me ekspertét e
Komisionit té Venecias. Ky konsultim ka nisur gé né hartimin e draftit t& paré té ligjit dhe mé tej
ka vazhduar me diskutime gjaté géndrimit té tyre né Tirané, né Néntor 2015, Janar 2016 dhe né
seancat plenare té Komisionit.

Anétarét e grupit Think Tank (duke pérfshiré pérfagésuesit e opozités) kané dhéné kontributin e
tyre brenda afatit té kérkuar dhe pér té gjitha ¢éshtjet e kérkuara. Sekretariati teknik ka pérfshiré
kontributet e anétaréve né tekst. Anétarét e grupit kané paragitur komentet qé jané pasqyruar né
draft. Njé ekspert nga Komisioni Evropian, gé vizitoi Shqipériné né datat 7-9 Qershor 2016, ka
kontrolluar dhe komentuar draftin e ripunuar pas komenteve té anétaréve té grupit Think Tank.

IX.RAPORTI | VLERESIMIT TE TE ARDHURAVE DHE SHPENZIMEVE
BUXHETORE

Projektligji parashikohet té sjellé efekte financiare shtesé pér buxhetin e shtetit. Duke marré
parasysh institucionet qé do té krijohen né funksion té kétij ligji, éshté e nevojshme hartimi njé
raporti vlerésimi i té ardhurave nga ana e Ministrisé se Financave né pérputhje me nevojén
insfrastrukturore dhe burimeve njerézore qé kérkon zbatimi i kétij ligji.

